
[bookmark: _GoBack]“অবৈধ স্থাপনা উচ্ছেদ করতে গিয়ে বিপাকে মোংলা বন্দর কর্তৃপক্ষ”
 
বাংলাদেশের দ্বিতীয় সমুদ্র বন্দর হিসেবে দেশের দক্ষিণ ও দক্ষিণ-পশ্চিমাঞ্চলের তথা বাংলাদেশের সামগ্রিক অর্থনৈতিক উন্নয়নে এ বন্দর ব্যাপক ভূমিকা রেখে চলেছে। অনেক চড়াই উত্তরাই পেরিয়ে আসা মোংলা বন্দর বর্তমানে দেশের দক্ষিণাঞ্চলের অন্যতম আকর্ষণ। এক সময়ের লোকশানী বন্দর মাননীয় প্রধানমন্ত্রী শেখ হাসিনার নেতৃত্বে বেশ কিছু প্রকল্প গ্রহণ করা হয়, যার ফলশ্রুতিতে মোংলা বন্দর এখন জাহাজ আগমনে নতুন নতুন রেকর্ড সৃষ্টি করছে।

উন্নয়নের এই ধারাবাহিকতায় বন্দর এলাকায় বেশ কিছুদিন ধরে বিভিন্ন অবৈধ স্থাপনা উচ্ছেদ পরিচালনা করে আসছে মোংলা বন্দর কর্তৃপক্ষ। এর সুফল হিসাবে বন্দর এলাকা হয়েছে আরও সুরক্ষিত, কাজ-কর্মে জবাবদিহিতা নিশ্চিত হয়েছে। বন্দর কার্যক্রমের অংশ হিসাবে ১৯ মে, ২০২২ তারিখে বন্দর জেটির মেইন গেটের বা-পার্শ্বে একটি অবৈধ স্থাপনা উচ্ছেদ করতে যায় বন্দর কর্তৃপক্ষ। এরপূর্বে অবৈধ স্থাপনাটি দখলদারকে সরিয়ে নিয়ে যাওয়ার জন্য নোটিশ প্রদান করা হয়। অবৈধ স্থাপনাটির মুল মালিক দীর্ঘ দিন পূর্বেই মারা যায় ও বরাদ্দের মেয়াদ না থাকায় দখলদার দীর্ঘদিন যাবৎ অবৈধভাবে স্থাপনাটিতে ব্যবসা পরিচালনা করে আসছে। 

নোটিশের নির্দিষ্ট সময় পার হওয়ার পরেও দখলদার স্থাপনাটি সরিয়ে না নেওয়ায় কারনে আজ সরেজমিনে মোংলা বন্দর তা উচ্ছেদ করতে গেলে মোংলা বন্দরের উন্নয়নকে বাঁধাগ্রস্থ করার লক্ষ্যে একটি কুচক্রি মহল উচ্ছেদ অভিযান পরিচালনায় বাঁধাগ্রস্থ করে এবং বন্দরে একটি অস্থিতিশীল পরিস্থিতি সৃষ্টি করার চেষ্টা করে। মোংলা বন্দর তথা সরকারের এই উন্নয়নকে যে সকল মহল বাঁধাগ্রস্থ করছে তাদের বিরুদ্ধে মোংলা বন্দর কর্তৃপক্ষের সকল কর্মকর্তা-কর্মচারীসহ সংশ্লিষ্ট সকলকে ঐক্যবদ্ধ থাকার আহবান জানান বন্দর কর্তৃপক্ষ।

